
Chikamu 9

KUTANGA 

KWOUSHUMIRI



Uyu ndiye 
muponesi!

Uyu ndiye 
wakataurwa 

nezvake 
nevaporofita. Achaita 

sei?

Tarira, 
gwayana raMwari 

rinobvisa matadzo 
epasi rose.



Handisini Ishe wako, ini 
ndinofanira kuderedzwa kusvika 

ndisisiri chinhu, iye okudzwa 
kusvika ava Ishe pazvose. Ichokwadi, 
ndiye mudzikinuri, muponesi wapasi 

rose. Ngatimuteverei.

Ngatitevere 
Jesu.

Hazvigoni 
kuti ndikusiyei 
Ishe wangu.



Ishe, tinoda 
kukuteverai kuti 

tive vadzidzi venyu. 
Munogarepi?

Huya 
uone.



Firipi, 
nditevere.

Hongu Ishe, 
tanga takakumirirai, 

asi regai nditange 
ndanotsvaga 
Nataniyere. 

Nayewo anga 
akamirira kuuya 

kwemuponesi 
achitevedza 

mirairo yose.



Ko 
Nataniyere 

uripi?

Ari 
mumunda 

wemichero, 
kwakanaka 

here?

Hongu, 
kwakanaka.

Johane 1:35-39, 43-45, 3:30-31



Nataniyere, 
uropiko?

Ndiri 
pano 

mukoma 
wangu.

Tamuwana 
Nataniyere, uyo 

akataurwa naMozisi 
nevaporofita, Jesu 
weNazareta, mwana 

waMariya.



Muponesi chaiye? 
Matotaura naye? Ko 

kuzoti Nazareta. Hapana 
chisvinu chakabva kuNazareta. 
Muponesi angabve kunzvimbo 

yevarombo kudaro, vanhu 
vasina chavanoziva. Aifanirwa 

kuzvarirwa muguta 
reBeterehema Judha.

Huya 
uzvionere, 

Johane akaporofita 
pamusoro pake. Vari 

vose naEnduru 
izvozvi.



Hoyo mwana 
weIzirayere 

ane moyo 
wakachena.

Firipi, 
asi pane 

zvawavaudza 
pamusoro 

pangu?

Kana 
chimwe 
chete.



Imi hamundizivi, 
mungataure 

nezvemoyo wangu 
wakachena seiko?

Firipi asati akushevedza, 
ndakuona ugere pasi 

pemuonde.

Mandiona sei? 
Hapana munhu 
ange achiziva 

kwandanga ndiri.



Muri 
mwanakomana 

waMwari, 
ndimi mambo 
waIzirayere.

Izvi zvakuvhura 
meso. Uchaona zvikuru 

kudarika ipapa. Uchaona denga 
richizaruka, ngirozi dzaMwari 
dzichikwira nokudzika pandiri. 
Huya tine basa guru rokuita.

Johane 
1:45-51



Enduru wakaenda 
kunotsvaga mukoma 
wake kuti amuudzewo 

nezvaJesu.

Riini? Arikupi? 
Akaita sei? 

Pane vamwe 
varikumutevera 

here?

Saimoni, 
tamuona muponesi 
akataurwa nezvake 

naJohane. 

Huya 
uzvionere.



Ndiwe Saimoni 
mwanakomana 

waJohane, asi kubva 
zvino vachakuti 

Peturo.

Ndichanosiya 
chikepe changu 
kuhama dzangu 
ndigokuteverai.



Mushure menguva pfupi, Jesu wainge 
asarudza varume gumi nevaviri vaaifamba 

navo vachinzwa dzidziso dzake.



Jesu nevadzidzi vake vakenda 
kutemberi kunonamata, asi 

kwakanga kwakazara vaitengesa.
Vapirisita 

vane huori, 
vanowana chavowo 

pane zvose 
zvinotengeswa 

mutemberi.

Sei muchida 
kuti ndiunze 

mari yakachinjika? 
Munenge 

murikuba apa.

Vapirisita 
vanobvumirana 

nazvo.

Mako 3:16; Johane 1:40-42, 2:12-14



Arikuitei chaizvo, 
aswera akangomira 

panzvimbo imwe 
chete achiruka, asina 

waataura naye.

Nhasi taita mari 
wena, izvi zvitori nani 
pane kuenda kubasa.



Tyava! 
Arikugadzira 

tyava!



Imba yababa vangu 
ndeyokunamatira, 

asi imi maiita chimba 
chembavha. Budai muno 

izvozvi mose henyu!

Imba yababa 
vako? Anozviita 
ani chaizvo uyu? 

Muponesi?



Musashandise 
imba yababa 
vangu kuita 

mabasa enyu 
ekutsvaga mari. 

Murimbavha 
dzevanhu.

Pwa.. pwa..
Johane 2:15-16



Muri rudzi 
rwenyoka. 
Munosiya 
chirikadzi 
dzichifa 

nenzara.

Aikazve!
Anozvita 

ani chaizvo 
uyu?

Bvaru.. bvaru..



Munoita 
minamato 

mirefu asi 
musingarevese.

Pwa.. pwa..

Pwa.. pwa..
Gu.. gu.. gu..Gu.. gu.. gu..

Bvaru.. bvaru.. bvaru.

Mateu 6:5-7, 12:34; 
Johane 2:15-16; 

1Timoti 6:10



Pamunodzoka 
kumba kwababa 

vangu huyai 
kuzotendeuka.



Unorangarira 
here ndima iya 

yakanyorwa 
naDhavhidhi 
pamusoro 

pemuponesi?

Houngu, 
“Nokuti 

kushingairira 
imba yenyu 

kwakandidya 
moyo, nokuti 

vavengi 
venyu Mwari 
vakanganwa 

imba 
yenyu.”

Vadzidzi 
vanodzidzisa vachiti 
panouya muponesi, 

achakurumidza kuenda 
kutemberi.



Ndiweka 
Jesu weNazareta 

anotaurwa nezvake 
naJohane. Wakonzeresa 
nyonga-nyonga nhasi 

uno. Chiratidzo chipi 
chaunacho?

Muchabata idi 
rokuti ndini muponesi 
pamuchaputsa temberi 

ino, ndigoivaka 
mumazuva matatu.



Paakataura nezvetemberi, 
Jesu haana kutsanangura 
zvaaireva nokuti waisada 

kuti vanzwisise.

Zvakatitorera 
makore makumi 

mana nematanhatu 
kuivaka, iwe uchatora 

mazuva matatu? 
Zvinokatyamadza 

izvi! 

Tichakusungisa 
ukadzoka kuno 

zvekare.Mapisarema 69:9, 119:139; Johane 2:17-22



Jesu nevadzidzi vake vakabuda 
muJerusarema vakananga kuchambembe, 

kuNazareta uko ndiko kwaibva Jesu

Titambire 
Jesu, pindai 

mose nevadzidzi 
vako tikugadzirirei 

chikafu.

Amai, 
hatisi kugarisa, 

tingori kuno 
sabata ino 

yoga.



Somurairo wake, 
Jesus wakaenda 
kuSinagogi, uko 

kwaaishumira 
musi wesabata.

Tinofara kuva nemumwe 
wedu akabva kuno achidzoka 

neshamwari dzake. Tanga tichinzwa 
zvakasiyana-siyana pamusoro penyu, 

saka toda kuti mutipakurire 
mukufamba kwenguva. 

Asi kwanhasi, 
Jesu, 

tinokumbira 
utiverengerewo 

magwaro.

Sabata izuva rakatarwa naMwari pasvondo roga roga ku ti 
vanhu vazorore uye riri pamirairo ine gumi. (Mavambo 2:2 -3; 

Ekisodho 20:10). Isaya 42:7, 61:1-2; Ruka 4:16-21



Jesu wakavhura pana 
muporofita Isaya 

ndokuverenga chimwe 
chezviporofita zvake.

Mweya washe 
uripamusoro pangu, nokuti 

wakandizodza kuti ndiparidzire 
ivhangeri kuvarombo, kuti 

ndisvinudze meso asingaone, 
nduburitse vasungwa mutirongo, 

uye kuti ndiparidze kuti 
yasvika nguva yoruponiso 

rwaMwari.



Nhasi uno 
chiporofita ichi 

chazadziswa.



Kumhura 
Mwari uku!

Zvauriwe 
mwanakomana 

wemuvezi 
wani.

Dzikamai, 
isu takubuda 

muno.

Ngaatakwe 
nemabwe. 

Arikuzviti 
ndiye 

muponesi.



Jesu nevadzidzi vake 
vakaenda kuKapenaumi. 

Guta iri raiva pedyo 
nenyanza ndimo maigara 

vamwe vevadzidzi 
vaJesu. Mushure mezvo 
vakadzokera kuSinagogi.



Mutsvene, 
tisiyei tiri 

toga.

Vaporofita vakati muponesi 
waizova chiedza kuvatadzi, uye 

vaizovimba naye. Wakaropafadzwa 
akachena pamoyo, nokuti 

uchaona Mwari. Mwari havadzingi 
anouya kwavari, chero upi zvake 

mutadzi kana muJudha.



Ndinokuziva iwe, 
ndiwe mutsvene 

waMwari.

Anemweya 
wetsvina 

wakamugara, 
mudzingei 

kubva pano.



Wauya 
kuzotiparadza 

nguva yedu isati 
yakwana here? 

Tisiye toga, 
hatinei newe isu.

Ndiyani 
wamutendera 
kupinda muno? 

Ngwarirai! 
Akaipa uyu.



Madhimoni, 
ndinokurairai, 

budai maari uye 
musazomutambudza 

zvekare!

Ruka 4:28-35



Yowee..

Enda, 
Buda!



Wamuita 
sei?

Wafa 
here uyu?



Pasina nguva ndefu, wakabva 
wasimuka netsoka dzake.

Madhimoni 
abuda, 

wasunungurwa! 
Chipinda munzira 

yako uende 
kwako, uye 
usazotadza 

zvekare.

Jesu anesimba 
pamusoro 

pemadhimoni. Murume 
uyu akufunga 

zvakanaka.

Mwari 
ngavakudzwe!



Peturu, 
hanzi 

chimbidza 
kuuya 

kumba, mai 
vomudzimai 

wako 
varikupisa 

muviri 
zvikuru.

Tinouya!



Nhaiwe 
Peturu 

murume wangu, 
vanopisa muviri 

zvakanyanya.

Usatya, 
mudzidzisi 
varipano.



Simukai 
mhai, urwere 

hwenyu 
hwaenda.



Vakamuka panhovo dzavo 
ndokushumira kuna 

Jesu nevadzidzi vake.

Vakusimuka! 
Vapora ava!

Mako 1:25-30; 
Ruka 4:35-38



Shoko 
rokurapwa 

kwavo 
rakafamba 

vazhinji 
vakaunzwa 
kuna Jesu.

Mudzidzisi, 
baba vangu 

vakaoma mutezo 
ndichiri mudiki. Pane 

danda rakadonha 
rikavavhuna musana. 

Veduwe, kana 
muchikwanisa 
tibatsireiwo.

Simuka 
ufambe.



Mwari 
ngavakudzwe!



Ishe, 
mwanasikana wangu 

akazvarwa asingaone. 
Mungamubatsirawo 

here?

Ndakugona 
kufamba zvekare! 

Uyu munana 
chaiwo.

Mako 1:30-34; 
Ruka 4:38-40



Sekutaura kunoita 
magwaro “mapofu 

achaona.” Mwanasikana 
wenyu akuona 

zvekare.



Baba, ndimi here?



Ahh, ndaisaziva 
Baba kuti 

munoratidzika sei? 
Makanaka kudarika 

zvandaifungira.



Jesu nevadzidzi vake 
vakaenda kuJerusarema 

mumazuva emutambo, 
akanodzidzisa 

mutemberi.

Kana 
pane akutuka, 

usadzosere chituko, 
iwe namatira vakadaro 

kutii varopafadzwe. 
Itira vamwe zvaunoda 
kuti vakuitire iwe dai 

waive mushangu 
dzavo.Kana vanhu 

vakakutadzira, 
varegerere. 

Ucharopafadzwa 
kana uine moyo 
wakachena uye 

uchaona Mwari. Ukaita 
runyararo uchave 
wakaropafadzwa.



Makanzwa 
nevekare kuti 

unofanira kuda 
shamwari dzako 

uchivenga vavengi 
vako, asi zvino 

ndinoti kwamuri, 
ida vavengi 

vako uvaitire 
zvakanaka.

Ko zviya 
zvainzi tsividza 
akukanganisira 
sekukanganisa 

kwake.



Kana 
munhu akakurova 

rutivi rwumwe, mupe 
rumwe rwacho. Usave 
nehashaUkaona hama 

yako ichida chokufuka, 
iwe uine zviviri, mupewo 

chimwe. Kana aine nzara, 
mupewo chokudya. Baba 

vako varikudenga 
vanoona zvakadaro 

vokuropafadza.



Makanzwa 
kuti musauraye, 

asi ndinoti kwamuri, 
kana ukagumbukira 
hama yako pasina 

mhaka, uchatongwa 
naMwari.

Mateu 5:8, 21-22, 38-44, 6:12; Mako 1:34; Ruka 4:40



Makanzwa 
kuti usaite 

upombwe, asi 
ndinoti kwamuri, 

kana ukatarisa 
mudzimai nemeso 
azere noruchiva, 
watopomba kare 

naye mumoyo 
mako.



Vakuru 
vezvitendero 
vanoratidzika 

zvakanaka kunze, 
asi mumoyo 

vazere nouipi. 

Vanoita semakuva 
anoyevedza kunze akapendwa 
noruvara ruchena asi mukati 

angove mabhonzo asara. Kana 
kururama kwako kusingadarike 

kweivava, haungapindi muushe 
hwangu hwokudenga.



Pane nzira 
yakafaranuka 

inoenda 
kukuparadzwa, 

asi vazhinji 
vanofambiramo.

Ndini mukova 
unotungamidza vanhu 

kudenga. Ukapinda 
nemandiri unowana upenyu 

husingaperi, asi ukashandisa 
umwe mukova unofira 

muzvivi zvako.



Sei 
uchiporesa nomusi 
wesabata? Mozisi 

wakarayira kuti 
vanhu vasashande 

pasabata.

Baba vangu 
vakandituma kuti 
ndizobata basa 

ravo. Ndinongoita 
izvo vanondiudza 

kuti ndiite.

Unozviita 
wakaenzana 

naMwari, kumhura 
Mwari ka uku.



Kuda 
kwaMwari 
kuti vanhu 

vose vashumire 
nokuremekedza 
mwanakomana 

sezvinoitwa 
kuna Baba.

Ichakwana nguva yokuti 
varimumakuva vachanzwa 

izwi rangu vomuka, vamwe 
kuupenyu husingaperi, 
vamwe kukuparadzwa.



Chokwadi uyu 
ndiye muponesi, 

akaita minana, zvino 
akutaura mashoko 

makukutu awa.
Akasiyana 
nevamwe 

vatungamiri 
vezvitendero, 

anotaura 
zvine samba. 

Ndinotya kuti 
vachamuuraya.

Regai 
ndiende 

ndinoudza 
mudzimai 
wangu.

Mateu 5:27-28, 7:13-14, 28-29, 23:27-28; 
Johane 5:18-19, 23, 29-30, 14:6



Ishe, pane 
mufarise uyu anoda 

kukuonai. Mutungamiri 
wevaJudha. Munhu 

anoremekedzwa 
zvikuru.

Sei achifamba 
husiku, asi 

anonyara kuonekwa 
achiwadzana 

naJesu?

*Nhengo yevaJudha vekare yaizivikanwa nokutevera tsika 
dzechiJudha anorangarirwa.

Regai 
ndinotaura 

naye 
pakavanzika.



Ishe, 
isu vatungamiri 

vechiJudha 
tinoziva kuti 

munobva kunaMwari, 
nokuti hapana 
munhu angaite 

minana yamunoita 
asina Mwari.

Haungaone 
umambo hwokudenga 
kana usina kubarwa 

patsva.



Zvinoreva here 
kuti ndinofanira 

kupinda mudumbu ramai 
vangu ndozvarwazve 

patsva kechipiri.

Kwete, chenyama 
chinozvara chenyama, 

uye chomweya chinozvara 
chomweya, Nikodhimasi, 

inzwa zvandinotaura, 
unofanira kubarwa 

patsva.

Zvinofamba sei, 
ndinobarwa patsva 

chirudziiko?



Kuzvarwa pamweya 
chinhu chakavanzika 

sokuvhuvhuta kwemhepo, asi 
zvinoitika matiri. Unofanira 

kuberekwa patsva kubva kudenga 
kana uchida umambo hwaMwari.

Sokusumudzwa 
kwakaita 

nyoka naMozisi 
murenje, neniwo 

ndinofanira 
kusumudzwa.

Numeri 21:5-9; 
Johane 3:1-14.



Asi vaiurawa 
nokurumwa 

nenyoka nokuti 
vakange vatadzira 

Mwari. Asi vose 
vakasimudza meso 

avo vakatarira 
panyoka 

yendarira 
vakaponeswa.



Nyangwe 
nazvino, 

vanhu vanofa 
“nokurumwa” nechivi. 

Kune avo vainge 
varumwa vakatarira 
kunyoka yendarira, 

vakaporeswa, nazvino, 
kune avo vanenge 
varumwa nechivi 

vakatenda mandiri 
vanowana 

dzikinuro yavo.



Nokuti Mwari wakada 
nyika nokudaro wakaipa 

mwanakomana wake mumwechete 
kuti ani nani anotenda maari ave 

neupenyu husingaperi. Uyo anotenda 
mandiri ane hupenyu husingaperi, 

asi uyo asingatendi mandiri 
ucharashwa. Johane 3:14-18



Saka urikuti hapana 
imwe nzira yoruponeso kubva 

kuchivi kunze kwokuzvarwa patsva, 
uye kuti iwe uchananikwa padanda 

kuti vanhu vagoponeswa. 

Kuchavako 
riiniko kuzvarwa 

patsva uku.

Mushure 
mokunge 

ndasumudzwa 
kuti vanhu 

vose vaone.



VaSamariya 
vaigara pakati 
peJerusarema 

neGarireyo. VaJudha 
vaisada kusangana 

navaSamariya 
kana kupfuura 
nemumaguta 

avo sezvo vainzi 
vakange vakan’ora. 

Rimwe zuva Jesu 
wakashamisa 

vadzidzi vake achiti.

Huyai nokuno, 
ndoda kupfuura 
nomuSamariya.

Ishe, 
vakan’ora, uye 

havana chavanoziva 
vanhu ava. Varombo 

uye havatevedzi 
mirairo.

Kuda kwaMwari 
kuti ndipfuure 
nemuSamariya.



Pakati pezuva, 
vakasvika 

pamugodhi waiva 
kunze kweguta.

Munosara 
moga pano 

here?

Pindai 
muguta 

munotsvaga 
nyama, ini 

ndichakumirirai 
pano. 

Hongu, 
ndinofanira kuita 

kuda kwaBaba 
vangu.



Jesu akange aneta, uye 
ave nenzara nenyota. 
Chero nguva yakange 

isati yakwana kuti 
vaSamariya vazochera 
mvura, pane mukadzi 

akauya kuzochera mvura. Johane 4:1-8



Ungandipawo mvura 
yokunwa nomukombe 

wako here?

Aaa.. Sei imi 
murume wechiJudha 
muchikumbira mvura 

kuneni mudzimai 
wechiSamariya? 
Zvandaitizve imi 

maJudha hamuna 
chokuita nesu.

Dai waiziva chipo 
chamwari uye kuti ini 
ndini ani, waikumbira 

mvura mhenyu.



Unoti unoda kundipa 
mvura? Hauna mukombe 

wekucheresa uye tsime iri 
rakadzika, unondipa sei 

mvura mhenyu?

Ukanwa 
mvura iyi 

unobatwa nenyota 
zvekare. Yangu 

mvura yandinokupa 
inogara muhana mako 
sechitubu cheupenyu 

nokusingaperi.Saka ndipeiwo 
mvura mhenyu 

iyi ndisazobatwa 
nenyota zvekare.



Enda unodana 
murume wako 

ndigotaura newe 
nezvemvura iyi?

Handina 
murume.

Wagara 
nevarume 

vashanu, uye 
murume wauri 
kugara naye 

ikozvino haasi 
wako.



Saka 
munoporofita 
ka imi, kuziva 
chivi changu 
chakavanzika 

kudai?

Imi vaJudha 
munoshumira 

muJerusarema, isu 
tinoshumira mugomo iri, 

nzvimbo yokushumira 
yemazvirokwazvo 

ndeipi.



Mwari mweya, 
haashumirwe 

mumatemberi akavakwa 
nemaoko evanhu. 
Mwari unotsvaga 

vanotenda kuzvokwadi 
uye vanomunamata 

mumweya.

Tinoziva 
kuti muponesi 
achauya, kana 

auya achatizivisa 
zvokwadi yose.



Wauri 
kutaura 

naye ndiye 
muponesi.



Jesu akagara 
muSamariya 

mazuva maviri 
achiparidza 

shoko raMwari.

Ndinofanira 
kuenda kunoudza 
hama neshamwari 

dzangu.

Johane 4:7-29, 40



Rimwe zuva Jesu 
nevadzidzi vake 

vakamira pachikomo 
chakatarisana 

nedziva reGarireyo. 

Zviuru zvevanhu 
zvakauya kuzonzwa 

achidzidzisa.

Paunopa 
mari kuvarombo, 

usazviitire paruzhinji 
paunoonekwa.

Ukashumira kuna Mwari 
pajekerere paunopembedzwa 

neveruzhinji, hauchawani 
mugove unobva kudenga. Ruoko 
rweruboshwe harufaniri kuziva 

zvinoitwa nerwokuruji.



Usanamatire 
paunoonekwa 
neveruzhinji 
sezvinoitwa 

nevanonamata 
vachinyengera. 

Kana muchinamata, 
musadzokorodze-dzokorodze 
sezvinoitwa nevakuru venyu 

vanoda kuonekwa nekutsvaga 
mukurumbira.



Usashandise nguva 
yako zhinji uchitsvaga 

upfumi nokuti vapfumi vane 
matambudziko akawanda, 
uye vanoda upfumi hwavo 

zvakanyanya zvokuvatadzisa 
kupinda denga. 

Usachengetere 
pfuma yako pasi 

pano asi ichengetere 
kudenga kusina 

zvipfukuto. Usave 
nemadzimambo 

maviri, mari naMwari, 
nokuti uchapedzisira 

wovenga mumwe 
nokuda mumwe 

wacho.



Ishe, 
kwakudoka, vanhu 

vagara nesu kwenguva 
ndefu uye vava 

nenzara, uye kuzvitoro 
kwavangatenga chikafu 

kure nepano. 

Vaudzei 
vaende 

vanotsvaga 
zvokudya.



Ishe, idyai henyu 
chikafu changu ichi 

chandagadzirirwa namai 
vangu. Pane hove mbiri 

nezvingwa zvishanu.



Udzai 
vanhu vose 
vagare pasi 

tivagovanise 
chikafu ichi.

Tivape 
chii?

Mateu 6:1-7, 19-21, 14:15



Rega tione. 
Zvinoita kunge 

tichange tichidya 
chingwa nehove.

Asi 
Ishe, izvi 
hazvigutsi 

munhu 
mumwechete, 

kokuzoti 
zviuru 

zvishanu.

Tsvagai 
mabhasiketi 

gumi nemaviri 
mugadzirire 

kugovera vanhu 
chikafu.



Makakomborerwa 
imi Ishe, Mwari 
wedu naMambo 
vedu, munounza 

chingwa kubva 
muvhu.



Arikuiteiko 
kudurara 

chikafu 
chishomanene 

ichocho 
muzibhasiketi 

rose iro.



Tarira, chabvepi 
chikafu chose 

icho?

Mateu 14:19-21; Ruka 9:16-17



Mwari 
ngavakudzwe!

Anotipa 
chingwa 
chinobva 
kudenga 

sezvakaitwa 
naMozisi.

Amai 
havasi 

kuzozvitenda 
izvi.



Vanhu vakatora 
vakadya chikafu 

chaibva mubhasikiti. 
Chairamba 

chichingowedzera.



Ishe, vanhu 
vose vadya 
asi chikafu 

chichakangozara 
mumabhasikiti. 
Hachisi kupera.

Unganidzai zvose 
zvasara, ndinoda kuti imi 
muende nechikepe kumhiri 
kwerwizi. Ndichazokuonai 
munguva pfupi inotevera. 
Ndichambokwira mugomo 

kunonamata.



Jesu wakakwira mugomo arioga, 
vadzidzi vake ndokutungamira 

kumhiri kwerwizi nechikepe.

Yaiva tsika yake Jesu kuenda 
kurenje arioga kunonamata.

Mateu 14:20-23



Varipakati perwizi 
kwakauya dutu guru 

rakatyisa vadzidzi sezvo 
vaifunga kuti vakunyura.

Handisati 
ndamboona 
dutu guru 

rakaipa 
kudai.

Handifungi 
kuti 

tinorarama 
pakadai.



Tarira! Pane chinhu 
chinofamba pamusoro 

pemvura!

Takunyura!



Chipoko!

Zvaari munhu 
arikufamba pamusoro 

pemvura!

Chipoko!



Peturu, 
ndini usatye.

Ishe, kana 
murimi, nditenderei 

kuti ndiuye ndichifamba 
nepamusoro pemvura 

sezvamunoita.

Huya 
kwandiri 
Peturu.

Mateu 14:24-29



Kwete 
Peturu!

Ndakuuya 
ikoko Ishe.



Peturu arikufamba 
pamusoro pemvura 
zvemazvirokwazvo.



Peturu paakaona mafungu 
makuru, ndokutadza 

kuramba akatarisa panaJesu, 
akatanga kunyura.



Kutya kwakaparadza 
kutenda kwake 

ndokutanga kunyura.

Ishe 
ndibatsireiwo!

Mateu 14:29-30



Peturu, 
sei usina 
kuramba 

uchivimba 
neni.



Jesu wakadzora 
Peturu kuchikepe, 
vose vachifamba 

napamusoro 
pemvura.

Peturu, 
wafamba 

napamusoro 
pemvura.



Jesu wakatsiura dutu, 
kukava norunyararo.

Runyararo, 
dzikama.

Mateu 14:31-39; Mako 4:38-41



Ibvai 
kwandiri 

Ishe, ndiri 
mutadzi.

Zvokwadi muri 
mwanakomana 

waMwari.

Ishe 
naMwari 
wangu.

Muzodziwa 
waIzirayere.



Pamutambo uno 
pane vanhu vakawandisa. 
Vanhu varipano vanobva 
kunzvimbo dzakasiyana 

siyana kusanganisra 
kuRoma nekuIjipita.

Handei pedyo 
nekuduwinho 

uko.

Mukufamba 
kwenguva



Uyu anogara 
aripano kubva 

kare.



Unoda 
kunatswa 

here?

Hapana 
munhu 

ungandibatsira.



Simuka, tora 
mubhedha wako 

ufambe.

Ndimi Jesu 
here? Ndanzwa 

guhwu reminana 
yenyu.

Johane 5:1-8



Ngaarege 
kutamba 

nemunhu uyu 
zvakadaro. Ave 

nemakore makumi 
matatu nemasere 

akaremara 
kudaro.

Nhasi izuva 
resabata, haafaniri 

kurikanganisa 
nomutowo iwoyo.



Ndinonzwa kuti 
pane hurongwa 

hwokumuparadza. 
Zenze rake rakurisa.

Ichokwadi, 
vanhu vose 

vakutenda kuti 
unoita minana.

Anofunga kuti 
ndiye ani chaizvo. 

Muponesi?



Makumbo ake! 
Arikukura!



Akusimuka!

Hazviite!



Mwarri 
ngavakudzwe! 

Mushure 
memakore 
ose awa.

Jesu 
ndiye 

muponesi!



Sei 
uchiporesa 
vanhu musi 
wesabata?

Mozisi 
wakati Sabata 

nderokuzorora.

Zvinotenderwa kudhonza 
mombe yako yadonhera 

mugomba. Ndatyora murairo here 
nokuporesa musi wesabata. 

Baba 
vangu vanoshanda 
nomusi wesabata, 
ini ndinotevedzera 

zvandinoona vachiita. Ruka 14:5-6; 
Johane 5:9-17



Anoti Mwari 
ndibaba vake. 

Anozvienzanisa 
naMwari.

Mubatei! 
Anofanira 

kutakwa 
nemabwe 

kusvika afa.

Muurayei!



Munoda 
kuuraya munhu 
nokuti aporesa 
musi wesabata?

Anomhura 
murairo?

Haana 
zvaataura 

zvinomhura 
murairo.

Teerera 
kune 

zvaanotaura.



Ndinzwei. 
Munoshamiswa nokuti 

ndaita munana umwechete 
uyu. Muchaona minana mikuru 

kudarika uyu. Baba vangu 
vanomutsa vakafa, uye 

vanondipa simba rokumutsa 
vakafa. Baba vangu vakandipa 

simba pamusoro pezvinhu 
zvose pasi pano. 

Kana 
musingandikudzi 

hamukudziwo Baba vangu. 
Uyo anotenda kwandiri, 
anotendawo kune uyo 

wakandituma uye achava 
noupenyu husingaperi.

Unopa sei 
vanhu upenyu 
husingaperi?



Ichakwana 
nguva vakafa 

pavachanzwa izwi 
rangu vagomuka 
kubva kumakuva. 

Avo vakabata 
zvakanaka 

vachamukira 
kuupenyu 

husingaperi, 
avo vakatadza 

vachamukira 
kukuparadzwa 

mugomba 
remoto.

Uri 
kumhura 

Mwari. Ndiyani 
ungamutsa 

vanhu kuvafi. 
Mwari woga 
ndiye anopa 

upenyu 
husingaperi.

Johane 5:18-29



Hamutendi 
kwandiri, 

asi Johane 
wakaporofita 

zvekuuya kwangu, uye 
magwaro anodaro 

zvekare. Nzverai 
magwaro nokuti pane 
zviporofita zvizhinji 

zvinotaura 
pamusoro 

pangu.

Musati ndichakupomerai 
mhosva pamberi pababa 

vangu. Murairo waMozisi 
wamunotadza kutevedza 

ndiwo uchakupomerai 
mhosva.

Uyu ndiye 
wavanoda kuuraya, 
asi hoyo anotaura 

asingatyi pasina 
zvavanomuita.

Vadzidzi 
vanoti hatizivi 

kuchabva 
muponesi, asi 
iwe tinoziva 

kuti uri mwana 
wemuvezi 

anobva 
Garireyo.



Muchati 
munondiziva, 
uye munoziva 

kwandinobva. Handina 
kuuya pasi pano 

nokuda kwangu, asi 
Baba vangu ndivo 
vakandituma. Imi 

hamuzivi Baba vangu, 
asi ini ndinovaziva 

uye ndivo 
vakandituma.

Ko anzwa 
zvandataura 

sei?



Anoziva 
zvinhu 
zvose.

Uyu ndiye 
muponesi 

wainzi 
uchauya!

Munotarisira kuti 
muponesi achaita minana 

inopfuura apa here?



Endai 
izvozvi 

munomusunga 
uyo anomhura 

Mwari.

Vanhu 
vakumutevera 
nokumutenda. 

Anofanira 
kunyaradzwa.

Ikozvino 
zvinhu 

zvazoshata 
manje.

Johane 5:30-39, 45, 
6:42-43, 7:25-32, 40-41



Vakaropafadzwa 
vanodokwairira 

kururama nokuti 
vachagutswa. 

Vakaropafadzwa 
vanotsvaga 

runyararo nokuti 
vachanzi vana vaMwari. 
Idai vavengi venyu uye 

muvaropafadze.

Kana pane ane 
nyota, ngaauye 

kwandiri agonwa. 
Mweya mutsvene 

uchava maari sechitubu 
choupenyu chinosvika 

nokusingaperi.

Haatauri 
sezvinoita 

vapari 
vemhosva.

Vanoti 
ndiye 

akaporofitwa 
navaporofita 

kwemakore 
zviuru zvina.



Sei musina kuuya naye 
kwatiri? Anga akamira 

mberi kwenyu. Sei 
musina kumubata?

Hapana munhu 
anotaura sematauriro 

aanoita.

Anotaura 
pamusoro perudo 

nekuregerera.

Haiwawo! Nemiwo 
matonyengerwawoka? 

Makutotenda kwaari imi 
vatongi vakadzidza nemi 

vaFarise? Jesu uyu 
unofanira kufa.



Nikodhimasi, uyo wakanoona 
Jesu usiku wakataura.

Ko murau wedu 
unopomera munhu 

mhosva asina kupawo 
uchapupu hwake here?

Nikodhimasi, wamumwe 
wevanomuteverawo here? Nzvera 

magwaro hapana muporofita 
anobva kuGarireyo.Waifanira kubva 

kuBheterehema reJudhiya uye 
anofanira kuva mwanakomana 

waDhavhidhi.
Mateu 5:6, 9; 

Johane 4:14, 7:45-52



Anonyengera 
vanhuwo zvavo 

nemanyepo.

Anoita 
seanoziva 

zvinhu zvose.

Ko tinoregerei 
kutuma gweta 

rakadzidza rinomutapa 
pane zvaanotaura.



Pane gweta 
randinoziva rinogona 

zvekugona zviya.



Gweta ravo 
rakauya 

kuzobvunzurudza 
Jesu.

Ko iwo 
murairo 

unoti kudii?

Ishe, chii 
chandinofanira 

kuita kuti 
ndiwane 
upenyu 

husingaperi?

Unoti, ida Mwari 
wako nomoyo wako 

wose nesimba rako rose 
nepfungwa dzako dzose, 
uye ugodawo muvakidzani 

wako sezvaunozvida 
iwe.



Ndomhinduro 
yako iyoyo? Rudo 

ndirwo runozadzisa 
murairo wose. Ukada 

muvakidzani wako 
semadiro aunozviita, 

wafadza Mwari.

Rega 
ndikuudze 
kanyaya 
kadiki.

Ko muvakidzani 
wangu ndeupi? 

Ndinovimba 
hamurevi chero 
vatadzi, vaRoma 

ava?



Pane murume 
waienda Jeriko 

achibva Jerusarema, 
akasangana nematsotsi 

munzira, akamurova 
zvakaipisisa ndokumubira 

hembe dzake, 
vakamusiya achinge 

afa.. 

Mupirisita 
akapfuura nepaive 
nemurume uyu asi 
haana rubatsiro 

rwaakamupa.

Ruka 10:25-31



Murevhi ainge aine 
dzoro mutemberi akapfuura 

nepo zvekare, akaona 
dambudziko rainge rasangana 

nemurume uyu asi haana 
chaakabatsira nacho.

Zvinobatsirei kunzi 
une rudo asi usingabati 

mabasa erudo? Kana kuti 
usingadi muvakidzani wako 

kana Mwari wacho?



Pakazodarikawo nemumwe 
murume aibva kuSamariya. 

Ava vanhu vaizvidzwa navaJudha 
zvakanyanya uye vainzi havana kuchena 

pamberi paMwari. Paakaona kuti pane 
munhu akuvadzwa uye abirwa nhumbi 

dzake, haana kukoshesa kuti 
aive muJudha.

MuSamariya 
akanzwira 

murume uyu tsitsi 
ndokumira kuti 

amubatsire.



MuSamariya akageza 
nokusunga maronda 

emurume uyu. Rudo rwake 
rwaiva mukuita, kwete 

mumashoko bedzi.



MuSamariya 
akaisa murume 

akakuvadzwa 
padhongi rake 
ndokunomuisa 

muhotera kuti awane 
nguva yokuzorora 

nekupora.

Ita zvishoma 
nezvishoma. 

Uchanozorora 
pamubhedha 
zvino zvino.



Ndichabhadharira 
kugara kwako 

nechikafu chako 
chemaasvondo maviri. 

Kana rubatsiro 
rwauchapiwa 

rwukadarika mari 
yandabhadhara 
ndichatutsira 
pandinodzoka 

nepano.

Ruka 10:32-35



Wandibvunza kuti muvakidzani 
wako ndiyani, chindiudza, 
ndiyani akava muvakidzani 

womurume uyu?

Uyo 
akaratidza 

rudo.

Zvakanaka!



Chienda unoita 
semuSamariya. 

Wonoda muvakidzani 
wako.



Uri benzi! 
Muburitsei muno 

asati atendeutswa 
naJesu. Idzidziso 

yerudzi rwupi 
yakadai? Hazviitike izvi. 

Vanhu havazvigoni 
zvekuratidzana 

rudo izvi.



Makanzwa kuti ida hama 
yako ugovenga muvengi wako. 

Asi ini ndinoti kwamuri, ida muvengi 
wako ugoropafadza vanokutuka. 

Itira zvakanaka kune vakakuvenga 
uye uvanamatire vanokushandisa, 

vanokuzvidza nevanokurwisa. Mateu 5:43-44; 
Ruka 10:36-37

